
Muka hadapan ini menampilkan tiga cabang utama Angkatan Tentera 
Malaysia iaitu Tentera Darat, Tentera Laut Diraja Malaysia dan Tentera 
Udara Diraja Malaysia. Ketiga-tiga cabang ini menjadi tulang belakang 
dalam mempertahankan keselamatan dan kedaulatan negara tercinta.

Gambaran Tugu Negara sebagai siluet utama memperkukuh mesej 
tema “Demi Wira Kami”, iaitu penghormatan kepada semua wira negara 
terdahulu yang menjaga keamanan, kemajuan dan kesejahteraan 
negara. Turut digabungkan ialah elemen visual syarikat Kumpulan LTAT 
mencerminkan peranan LTAT dalam memperkukuh ekosistem ekonomi 
serta kebajikan pencarum.

01.PERIHAL LTAT
& SOROTAN 
KEWANGAN 
LTAT 2024

•	 LATAR BELAKANG LTAT

•	 VISI DAN MISI

•	 NILAI-NILAI MURNI

•	 FAEDAH SEBAGAI SEORANG PENCARUM

•	 SOROTAN KEWANGAN LTAT 2024

LTAT
LATAR BELAKANG

Sejarah awal penubuhan Lembaga Tabung Angkatan Tentera (LTAT) bermula 
pada tahun 1972 menerusi sebuah mesyuarat yang dipengerusikan oleh 
Allahyarham Tan Sri Sheikh Abdullah bin Sheikh Abu Bakar. Mesyuarat tersebut 
diadakan bagi meneliti struktur tangga gaji serta syarat-syarat perkhidmatan, 
termasuk cadangan skim persaraan yang lebih komprehensif untuk semua 
anggota Angkatan Tentera Malaysia (ATM). Hasil daripada perbincangan 
itu, tercetuslah idea penubuhan LTAT yang seterusnya membawa kepada 
penggubalan Akta Tabung Angkatan Tentera 1973 (Akta 101).

Bermula dengan geran pelancaran berjumlah RM150,000 yang disumbangkan 
oleh Kerajaan, LTAT telah menempa pelbagai pencapaian sepanjang lebih 
lima dekad penubuhannya. Hari ini, LTAT berdiri teguh sebagai sebuah institusi 
kewangan yang kukuh dan mampan dengan jumlah aset semasa mencecah 
lebih RM15 bilion.

TAN SRI SHEIKH ABDULLAH BIN SHEIKH ABU BAKAR
Pengerusi Suruhanjaya Perkhidmatan Awam (SPA) 
Keempat (1971-1979)

Visi
Kumpulan Wang Simpanan 
Yang Mampan

Misi
Meningkatkan Kesejahteraan

Sosio-Ekonomi Para Pencarum Kami

Nilai-Nil ai Murni
Tadbir urus korporat 

yang baik,  beretika, telus, 
dipercayai

Integriti

Melaksanakan 
tanggungjawab dengan cara 
yang terbaik dan berkualiti 
tinggi

Profesionalisme

Nilai-Nil ai Murni
Membina model perniagaan, 

produk dan perkhidmatan 
yang baru

Inovasi

Kesediaan untuk 
bekerjasama bagi 
mencapai matlamat atau 
objektif yang sama

Bekerja Berpasukan

PENCARUM
FAEDAH SEBAGAI SEORANG

Menyediakan simpanan 
persaraan yang terjamin, 

selamat dan kompetitif

Perlindungan automatik 
di bawah Skim Faedah 

Kematian dan Hilang Upaya 
bagi kebajikan pencarum 

dan waris

Faedah Utama

Kemudahan pengeluaran 
perumahan bagi tujuan 
pembelian rumah pertama 
atau pembinaan rumah

Pengeluaran bagi 
menampung kos 
pembelajaran di institusi 
pendidikan yang diiktiraf

Pengeluaran khas untuk 
menunaikan ibadah haji

Faedah Tambahan

5.25%

13.598RM

Bilion

Dividen LTAT pada tahun kewangan 2024 merupakan 
dividen tertinggi dalam tempoh 7 tahun

(2023 : 5.0%)

(2023 : RM13.035 bilion)

Aset di bawah Pengurusan (AUM)

Kadar DividenTahun 2024 menyaksikan LTAT terus 
memperkukuh peranannya dalam melindungi 
kebajikan para pencarum menerusi iltizam 
yang tinggi serta amalan tadbir urus yang 
berintegriti. Pencapaian kewangan LTAT pada 
tahun 2024 mencerminkan kejayaan LTAT 
dalam melaksanakan mandatnya walaupun 
berhadapan dengan cabaran masa hadapan 
yang tidak menentu.

KEWANGAN 
LTAT 2024

SOROTAN

752.6 587.5

1.011

RM RM

Juta Juta

Angka-angka kewangan 2024 ini berdasarkan 
Penyata Kewangan belum di audit.

(2023 : RM734.2 juta) (2023 : RM475.1 juta)

Jumlah Pendapatan Keuntungan Bersih

Rizab-rizab

13

955.2RM RM

Juta Juta

(2023 : RM693.7 juta) (2023 : RM387.7 juta)

Keuntungan Tertahan

02.KEBAJIKAN DAN 
KESEJAHTERAAN 
PENCARUM

•	 DIVIDEN LTAT

•	 SKIM FAEDAH KEMATIAN & HILANG UPAYA

•	 PENGELUARAN PERUMAHAN

•	 PENGELUARAN PENDIDIKAN

•	 PENGELUARAN HAJI

•	 PROGRAM CELIK KEWANGAN 2024

•	 JALINAN WIRA

•	 REFLEKSI PENCARUM

5.25%
514.20

Pengagihan Dividen
RM

Juta

Dividen

LTAT terus menzahirkan komitmen teguh dalam 
menjaga masa depan kewangan anggota ATM. Bagi 

tahun kewangan 2024, LTAT telah mengisytiharkan 
dividen sebanyak 5.25% dengan pecahan dividen 5.00% 
dan bonus 0.25% melibatkan jumlah pengagihan bonus 

dividen sebanyak RM514.2 juta. 

Dari Barisan 
Hadapan ke Masa 
Depan Cemerlang

DIVIDEN TAHUNAN

LTAT teguh berperanan dalam menjamin kesejahteraan 
kewangan kepada para pencarum dan keluarga mereka, 
terutamanya dalam menghadapi keadaan mencabar. 
Skim Faedah Kematian dan Hilang Upaya merupakan salah 
satu faedah pencarum dalam menyediakan perlindungan 
kewangan sekiranya berlaku kematian atau kecederaan fizikal 
dan mental semasa dalam perkhidmatan. 

Sepanjang tahun 2024, seramai 48 pencarum dan 126 waris 
telah menerima manfaat di bawah skim ini, melibatkan 
pembayaran keseluruhan sebanyak RM181.0 juta.

Sentiasa Dilindungi,
Walau Apa Jua Yang 
Terjadi

SKIM FAEDAH KEMATIAN DAN 
HILANG UPAYA

48
126

pencarum &

waris menerima 
manfaat di bawah 

skim ini

4,630
pencarum 
menerima 
manfaat di bawah 
skim ini

Anggota ATM yang mencarum boleh membuat pengeluaran 
daripada simpanan mereka bagi tujuan pembelian rumah. 

Kemudahan ini membantu membina asas kehidupan yang lebih 
selesa, meningkatkan taraf sosioekonomi, serta menyediakan 

tempat perlindungan yang selamat untuk keluarga mereka. 
Sepanjang tahun 2024, seramai 4,630 pencarum telah menerima 

manfaat daripada skim ini.

Simpanan Anda,
Kunci Rumah Bahagia

PENGELUARAN PERUMAHAN

Kemudahan ini menyediakan peluang kepada anggota ATM untuk 
melangkah lebih jauh dalam dunia pendidikan dengan peluang 
melanjutkan pelajaran ke peringkat yang lebih tinggi. Inisiatif ini dapat 
memberi peluang kepada anggota tentera dengan cara mengukuhkan 
diri dengan ilmu, memantapkan daya saing profesional dan membuka 
peluang ke arah kerjaya yang lebih luas serta memastikan masa depan 
lebih cerah.

Pada tahun 2024, seramai 13 pencarum telah menerima manfaat 
daripada kemudahan ini, menjadikannya satu pemangkin perubahan 
ke arah kesejahteraan jangka panjang dan transformasi hidup yang 
bermakna untuk mereka dan keluarga.

Pendidikan Sebagai
Aset Jangka Panjang

PENGELUARAN PENDIDIKAN

13
pencarum 

telah menerima 
manfaat daripada 

kemudahan ini

3
jemaah haji 
dari kalangan 
anggota ATM 
memanfaatkan 
kemudahan ini

Ibadah haji yang menjadi salah satu rukun Islam terpenting 
menandakan kemuncak perjalanan rohani dalam kehidupan 

seorang Muslim. Menerusi kemudahan yang disediakan oleh LTAT, 
para pencarum dalam kalangan anggota ATM kini mempunyai 

peluang yang lebih mudah dan terancang untuk menunaikan 
ibadah haji. Pada tahun 2024, seramai 3 jemaah haji dari kalangan 

anggota ATM memanfaatkan kemudahan ini.

Simpanan Diperkasa,
Rukun Agama 

Disempurna

PENGELUARAN HAJI

Melalui inisiatif Program Celik Kewangan, anggota 
ATM yang mencarum diberikan khidmat nasihat 
dalam pengurusan kewangan bagi membantu 
mereka merancang kewangan secara lebih teratur 
dan berkesan. Sepanjang tahun 2024, seramai 20,260 
pencarum telah menerima manfaat daripada 
program ini.

Celik Kewangan,
Bijak Perancangan

PROGRAM CELIK KEWANGAN 2024

20,260
pencarum telah menerima 

manfaat daripada inisiatif ini

JALINAN WIRA
PROGRAM SUKARELAWAN SULUNG LTAT

28

Pelancaran 
Program 
Sukarelawan 
LTAT

Pengagihan 
Bubur Lambuk 
di Masjid Khalid 
Al-Walid, MINDEF

Penjagaan 
Kuda di MAF 
Equestrian 
Centre

Program 
Pemerkasaan 
Ekonomi untuk 
Veteran ATM

Penanaman 
Pokok di Taman 

Tugu

Misi Hidupan 
Liar di Zoo 

Negara

 1 Februari 2024 26 Mac 2024 23 September 2024 22 - 24
September 2024

8 Mac 2024 13 Jun 2024

2025

SASARAN SEBENAR 
(2024)

Jumlah Jam 
Sukarelawan    650 1009
Jumlah 
Sukarelawan     150    133

Bantuan Pasca 
Banjir Kota 

Setar, Kedah

Minggu ke-4
September 2024

PENCARUM
REFLEKSI

‘‘Saya memanfaatkan skim pengeluaran pendidikan yang diperkenalkan oleh 
LTAT untuk membiayai sebahagian kos pendidikan lanjutan saya di peringkat 

Doktor Falsafah Sains Sukan & Kemahiran Motor Manusia di Universiti 
Teknologi MARA. Terima kasih LTAT atas kemudahan yang disediakan ini.

Lt. Nur Suryani Mohamed Taibi
Tentera Laut Diraja Malaysia

’

’

’

’

‘‘Alhamdullilah, urusan pengeluaran sebahagian 
caruman saya bagi tujuan menunaikan ibadah haji 
tahun 2024 amat mudah dilaksanakan.

PW I U Haji Mohd Noor  Maidin
Tentera Udara Diraja Malaysia

’’
‘‘Saya telah mengeluarkan sebahagian daripada simpanan saya untuk 

memulakan perniagaan dobi komersil selepas bersara. Alhamdulillah, perniagaan 
ini telah beroperasi selama dua tahun dan merupakan sumber pendapatan buat 
saya dan keluarga. Terima kasih kepada LTAT atas simpanan yang membantu 
saya memulakan langkah baharu dalam kehidupan selepas perkhidmatan.

PW II Mas Idayu binti Md Amin
Bekas Pencarum & Veteran ATM

‘‘Selepas bersara daripada perkhidmatan, saya memanfaatkan 
sepenuhnya wang caruman LTAT sebagai kegunaan modal permulaan 

perniagaan saya. Dengan adanya hasil wang caruman  saya tidak perlu 
untuk membuat sebarang pinjaman untuk memulakan perniagaan. 

Alhamdullilah, saya kini mempunyai perusahaan perniagaan yang semakin 
berkembang maju iaitu percetakan barangan cenderahati dan madu 

kelulut. Terima kasih LTAT.

Koperal Azman Bahuddin
Bekas Pencarum & Veteran ATM

’’

03.IMPAK LTAT 
KEPADA 
PEMBANGUNAN 
KENDIRI ATM

•	 DEMI WIRA KAMI

	 MENJUNJUNG BAKTI, MENGUKUH HUBUNGAN

•	 PEMERKASAAN KECEMERLANGAN ANAK-ANAK ATM

•	 LEMBARAN HIDUP BAHARU SELEPAS PERSARAAN

LTAT sentiasa komited dalam menjaga kebajikan 
wira negara yang telah banyak berkorban demi 
kedaulatan tanah air. Menyedari pentingnya 
hubungan erat antara LTAT dan ATM, pelbagai libat 
urus strategik dan kempen terus digerakkan sebagai 
simbol penghargaan, pengiktirafan serta usaha 
memperkukuh jalinan dua hala yang lebih bermakna.

Memperkasa Hubungan 
LTAT dan ATM

MENJUNJUNG 
BAKTI, MENGUKUH 
HUBUNGAN

DEMI WIRA KAMI

Bicara 
Bersama 
Menteri

Slot

02-06
September 2024 

MINGGU BERSAMA PENCARUM:

JELAJAH SELATAN 2024

Program Minggu Bersama Pencarum terus menjadi landasan utama bagi 
LTAT untuk menyantuni dan meningkatkan keterlibatannya dengan warga 

ATM. Program 3-hari yang telah dianjurkan di antara 2 hingga 6 September ini 
menawarkan pelbagai aktiviti menarik dan platform bual bicara yang memberi 

penekanan kepada faedah-faedah yang disediakan oleh LTAT kepada 
pencarum, pendedahan berhubung pengurusan kewangan yang mampan, 
serta peluncuran Laporan Pencarum LTAT 2023, sebuah inisiatif terbaru LTAT 

yang bertujuan untuk memberi kefahaman yang mendalam berhubung 
peranan LTAT terhadap warga ATM dan pembangunan ekonomi negara.

Santuni 3,500 anggota ATM di Kem Syed Sirajuddin Gemas, Negeri Sembilan, 
Kem Terendak, Melaka dan Kem Mahkota Kluang, Johor.

pencarum
3,500Kem Syed Sirajuddin Gemas, Negeri 

Sembilan, Kem Terendak, Melaka & 
Kem Mahkota Kluang, Johor

37

Perkongsian 
Celik 
Kewangan

Slot

Aspirasi 
Veteran

Slot

Peluncuran Laporan Pencarum 2023 yang pertama kali diterbitkan oleh LTAT.

LTAT bersama Syarikat Kumpulannya telah menyokong misi 
Civil-Military Coordination (CIMIC) oleh Kontinjen MALBATT 

850-12 di Lubnan, menerusi penyaluran sumbangan 
barangan keperluan asas bernilai lebih RM75,000.00. Majlis 
penyerahan simbolik ini telah diadakan di MALBATT Village, 

Port Dickson pada 24 Oktober 2024.

Sumbangan ini telah dikoordinasikan bersama dengan 
Boustead Holdings Berhad (BHB), Boustead Plantation 

Berhad (BPlant), Boustead Petroleum Marketing Sdn. Bhd. 
(BHPetrol), Boustead Heavy Industries Corporation (BHIC), 

Boustead Properties Berhad (BProp), dan Pharmaniaga 
Berhad. Keperluan yang disalurkan seperti beg sekolah, 

set alat tulis, tuala, lampin bayi dan vitamin untuk komuniti 
tempatan di Lubnan.

Usaha ini menunjukkan komitmen LTAT dalam menyokong 
anggota ATM dan membantu rakyat Lubnan yang 

terjejas, sekaligus memperkukuh peranan LTAT dalam misi 
kemanusiaan ATM di peringkat global.

MALBATT DI LUBNAN
LTAT PERKUKUH USAHA

75,000

Sumbangan 
barangan keperluan 

asas bernilai lebih

kepada Kontinjen 
MALBATT 850-12 di 

Lubnan

RM

Sepanjang bulan Ramadan 1445H/2024M, LTAT 
telah menganjurkan Kempen Mahabbah Kasih iaitu 
satu inisiatif julung kali yang memfokuskan kepada 
pemberian sumbangan secara langsung kepada warga 
ATM. Menerusi kempen ini, sebanyak 850 pek makanan 
berbuka puasa telah disumbangkan kepada petugas 
Hospital Angkatan Tentera Tuanku Mizan (HATTM).

Selain itu, sebanyak 1,400 pek bubur lambuk turut 
diagihkan kepada warga ATM dan masyarakat awam 
melalui Program Agihan Bubur Lambuk di Masjid Khalid 
Al-Walid dengan kerjasama KAGAT, Yayasan LTAT serta 
sukarelawan Jalinan Wira LTAT.

Dalam masa yang sama, LTAT turut mendapatkan 
pembekalan barangan seperti kurma dan kuih raya 
daripada usahawan dalam kalangan Veteran ATM 
melalui Perbadanan Hal Ehwal Bekas Angkatan Tentera 
(PERHEBAT) sebagai usaha menyokong pemerkasaan 
ekosistem wira ATM.

KEMPEN MAHABBAH 
KASIH, MENYANTUNI 
WARGA ATM

LTAT LANCAR

1,400

850
makanan berbuka 

puasa disumbangkan 
kepada petugas HATTM

pek

pek

bubur lambuk 
diagihkan kepada 

warga ATM dan 
masyarakat awam

Pada tanggal 23 April 2024, negara telah digemparkan dengan 
peristiwa kemalangan tragis membabitkan 2 buah helikopter milik 

Tentera Laut Diraja Malaysia (TLDM) di Pangkalan TLDM Lumut Perak. 
Nahas yang membabitkan helikopter operasi maritim (HOM) Agusta 

Westland AW149 dan helikopter AS555 Fennec berlaku sewaktu 
melakukan raptai lintas hormat sempena Sambutan Ulang Tahun 

TLDM ke-90. Tragedi menyayat hati ini telah mengorbankan seramai 10 
perwira tanah air.

Sebagai tanda solidariti dan keprihatinan terhadap tragedi yang 
menimpa warga Angkatan Tentera Malaysia (ATM), LTAT telah 

menzahirkan komitmen dalam menjaga kebajikan waris kepada 
10 anggota yang terkorban dalam nahas helikopter Tentera Laut 

Diraja Malaysia (TLDM). LTAT telah melaksanakan pembayaran 
faedah kematian dan hilang upaya secara segera kepada waris-

waris yang terkesan bagi memberikan sokongan moral serta 
membantu meringankan beban yang ditanggung. Selain itu, LTAT 

turut bekerjasama rapat dengan Kementerian Pertahanan dan 
agensi-agensi berkaitan bagi memudahkan serta mempercepatkan 

penyelarasan bantuan, termasuk pemberian bantuan khas kepada 
waris yang terlibat.

TENTERA LAUT DIRAJA 
MALAYSIA (TLDM)

NAHAS HELIKOPTER

10
anggota yang 
terkorban dalam nahas 
helikopter TLDM

Menjaga kebajikan 
waris kepada

LTAT bersama syarikat Kumpulannya iaitu Boustead Plantation Berhad (BPlant), 
Boustead Petroleum Marketing Sdn. Bhd. (BHPetrol) dan Pharmaniaga Berhad 
telah menyalurkan bantuan kepada lebih 1,400 mangsa banjir di lapan Pusat 
Pemindahan Sementara (PPS) di Kota Setar, Kedah sebagai usaha membantu 
komuniti yang terkesan akibat bencana.

Lebih 800 pek bantuan berupa makanan dan keperluan asas telah disalurkan  
bagi membantu meringankan beban mangsa-mangsa banjir di 12 PPS.

Inisiatif ini menyokong agenda GLIC/GLC Demi Rakyat & Negara (GDRN) 
dan mencerminkan komitmen tanggungjawab sosial LTAT serta syarikat 
Kumpulannya. Selain bantuan fizikal, kehadiran mereka turut memberi 
sokongan moral kepada mangsa dan suntikan semangat dalam menghadapi 
situasi bencana dengan penuh keprihatinan dan berkesan.

SALUR BANTUAN
KEPADA MANGSA BANJIR 
DI KEDAH

LTAT DAN SYARIKAT KUMPULAN

1,400
mangsa banjir 
di lapan Pusat 
Pemindahan 
Sementara (PPS) di 
Kota Setar, Kedah

Menyalurkan 
bantuan kepada 
lebih

Sebagai tanda keprihatinan terhadap komuniti yang terjejas akibat 
bencana, LTAT bersama syarikat Kumpulannya telah melaksanakan inisiatif 

bantuan banjir bernilai RM782,800.00 di seluruh Malaysia.

Antara inisiatif bantuan banjir bersasar di pelbagai negeri adalah:

MENYANTUNI KOMUNITI 
TERJEJAS BANJIR

KOMITMEN LTAT DAN SYARIKAT KUMPULAN

Pharmaniaga mengedarkan lebih 
daripada 24,000 pek ubat-ubatan 

penting, termasuk vitamin dan 
suplemen, bagi menyokong usaha 
bantuan pemulihan di Terengganu 

dan Kelantan. 

BPlant menyumbang sebanyak 
RM50,000.00 kepada NGO yang 

membantu komuniti terjejas banjir 
di kawasan Kelantan, Kedah, 

Terengganu, dan Pahang.

BHB bersama BProp dan BHIC 
menyokong NGO di Kelantan 

dengan sumbangan sebanyak 
RM27,500.00. 

BHPetrol membekalkan 400 pek 
barangan keperluan asas ke pusat 
pemindahan melalui Kementerian 

Pertahanan dan ATM di Kelantan.

Affin Bank Bhd menawarkan Natural 
Disaster Relief Programme untuk 

membantu pelanggan yang 
terjejas dengan banjir melalui 

bantuan kewangan untuk pelbagai 
pinjaman dan produk kewangan, 

termasuk permohonan moratorium 
sehingga enam bulan tertakluk 

kepada terma dan syarat.

782,800
di seluruh Malaysia

Melaksanakan 
inisiatif bantuan 

banjir bernilai
RM

LTAT telah melancarkan Program Pemerkasaan Usahawan Wira LTAT 2024/2025 
(PPUW), inisiatif pertama seumpamanya bagi memperkasa sosio-ekonomi veteran 
ATM melalui bimbingan keusahawanan berstruktur. Program ini disempurnakan oleh 
YB Timbalan Menteri Pertahanan dan dijalankan dengan kerjasama People Systems 
Consultancy, bersama 30 usahawan veteran B40. Sepanjang enam bulan, peserta 
akan mengikuti latihan intensif merangkumi modul keusahawanan, bimbingan 
mentor dan pengukuhan literasi kewangan. PPUW mencerminkan komitmen LTAT 
dalam membina masa depan lebih mampan buat veteran ATM, selaras dengan 
aspirasi Ekonomi MADANI dan agenda Kementerian Pertahanan.

PEMERKASAAN 
USAHAWAN WIRA LTAT 
(PPUW) 2024/2025

PROGRAM 

25
November 2024 usahawan veteran B40

30 Chulan View,
Royal Chulan KL

6,000.00

4,000.00
216%

2,000.00

0.00

Purata Pendapatan 
Bulanan Sebelum

Sharmila Nasir
Selangor

Nazatulshima Abu Bakar
Selangor

Fadzliana Fadzil
Selangor

Purata Pendapatan 
Bulanan Selepas

•	 Geraf menunjukkan perkembangan 30 peserta yang telah 
menjalani latihan dan menunjukan purata peningkatan 
pendapatan bulanan yang  telah dicapai melalui latihan 
berstruktur dan bimbingan berterusan.

•	 Selepas fasa bimbingan, peserta menunjukkan peningkatan 
pendapatan dengan purata sebanyak 216% (RM3,991.38) setakat 31 
Mei 2025.

•	 Ini mencerminkan peningkatan pendapatan yang ketara, 
daripada kadar pertumbuhan 128.0% (RM1,881.03) pada bulan 
pertama kepada 216% (RM3,991.38) pada bulan kelima.

•	 Secara keseluruhan, majoriti peserta mengalami peningkatan 
pendapatan perniagaan sepanjang tempoh bimbingan 6 
bulan dan terus komited untuk terus mengembangkan dan 
memperbesarkan perniagaan mereka.

PURATA PENINGKATAN PENDAPATAN BULANAN BAGI SEMUA YANG DILATIH

1,580% 500% 300%

Katering Makanan & 
Minuman

Menjual Cadar Katil
Pek Makanan Sedia 
Dimakan (Ready To Eat)

Pendapatan bulanan 
purata sebelum ini 
ialah RM500. Selepas  
program, pendapatan 
bulanannya meningkat 
kepada RM8,400.

Pendapatan bulanan 
purata sebelum 
menyertai program 
ialah RM500, dan 
meningkat kepada 
RM3,000.

Minyak Wangi & 
Penyegar Udara

Pendapatan bulanan 
purata sebelum 
program ialah RM500, 
dan meningkat kepada 
RM2,000.

Tahun 2024 menyaksikan usaha berterusan dalam memperkasa 
pendidikan anak-anak warga ATM melalui pelbagai inisiatif berimpak 
tinggi.

Simpanan Pendidikan MADANI 2024 menyaksikan pemberian 
sumbangan awal RM50.00 melalui Skim Simpanan Pendidikan 
Nasional (Simpan SSPN) Prime diberikan kepada murid Tahun 1 
sebagai langkah awal ke arah masa depan yang cerah.

Melalui Sentuhan Elit SPM 2024, pelajar Sekolah Dalam Kem (SDK) 
menerima bimbingan komprehensif. Program ini merangkumi 
tuisyen percuma, bengkel teknik menjawab, sesi pecutan akhir, 
motivasi bersama ibu bapa serta pendedahan hala tuju selepas SPM.

Bantuan IPTA dan Universiti Luar Negara pula menyediakan bantuan 
sekali bayar sebanyak RM1,000 dan RM2,000 kepada pelajar yang 
berjaya melanjutkan pengajian, sebagai tanda galakan dan 
penghargaan.

Setiap inisiatif ini merupakan pelaburan penting untuk melahirkan 
generasi anak ATM yang berilmu, berdaya saing dan berjiwa patriotik.

Menjulang Aspirasi Ilmu 
Anak Wira Negara

PEMERKASAAN KECEMERLANGAN 
ANAK-ANAK ATM

Seramai 5,284 murid Tahun Satu dalam kalangan anak-anak anggota Angkatan 
Tentera Malaysia (ATM) menerima sumbangan Simpanan Pendidikan MADANI bagi 
tahun persekolahan 2024. Inisiatif ini diterajui sepenuhnya oleh Yayasan LTAT dengan 
kerjasama pihak Perbadanan Tabung Pendidikan Tinggi Nasional (PTPTN).

PENDIDIKAN MADANI 2024
SIMPANAN

5,284
murid Tahun 

Satu menerima 
sumbangan 

Simpanan 
Pendidikan MADANI 

2024

Program Sentuhan Elit SPM 2024 yang diperkenalkan oleh Yayasan LTAT berteraskan 
pemberian bimbingan tambahan dan membantu persediaan anak-anak warga 

ATM yang akan menduduki peperiksaan SPM di Sekolah Dalam Kem (SDK). Program 
ini melibatkan Tuisyen Insentif Percuma, Sesi Pecutan Akhir SPM, Bengkel Teknik 

Menjawab Soalan, Program Motivasi Pelajar dan Ibu bapa serta Program Kerjaya & 
Hala Tuju selepas SPM

ELIT SPM 2024
SENTUHAN

2024
untuk anak-anak 
warga ATM yang 
dibawa oleh 
Yayasan LTAT

Program
Sentuhan Elit
SPM

Inisiatif ini melibatkan pemberian 
bantuan sekali bayar sebanyak 

RM1,000 (IPTA) dan RM2,000 
(Universiti Luar Negara) kepada 

anak-anak warga ATM yang 
berjaya melanjutkan pengajian, 

sebagai penghargaan dan 
galakan kepada penerima yang 
layak. Pada tahun 2024, seramai 

94 anak-anak warga tentera 
yang layak melanjutkan pelajaran 

peringkat tinggi menerima 
manfaat ini.

UNIVERSITI 
LUAR 

NEGARA

BANTUAN IPTA DAN

62

94

1,000

2,000

anak-anak  warga 
tentera menerima  
bantuan sekali 
bayar sebanyak

IPTA dan

RM

RM

Universiti Luar 
Negara

Sepanjang tahun 2024, LTAT melalui perbadanan milik 
penuhnya iaitu PERHEBAT telah melaksanakan pelbagai inisiatif 
untuk memperkasakan kehidupan baharu pesara dan veteran 
ATM menerusi tiga program utama: Program Pengiktirafan 
Pencapaian Terdahulu (PPT/RPEL), VETERAN MyWIRA dan PUVET 

ATM.

Melalui program PPT/RPEL bersama Jabatan Pembangunan 
Kemahiran, seramai 1,379 anggota dan veteran ATM telah 
ditauliahkan dengan pensijilan kemahiran rasmi daripada 
Tahap 1 hingga Tahap 5. Inisiatif VETERAN MyWIRA pula 
menawarkan kesinambungan kerjaya melalui kerjasama 
strategik dengan industri, termasuk projek perintis bersama 
Micron Memory Malaysia yang telah membuka peluang 

pekerjaan kepada 25 veteran.

Sementara itu, program PUVET ATM memberi fokus kepada 
pemerkasaan keusahawanan melalui pemberian geran, 
latihan dan sokongan perniagaan, melibatkan 916 penyertaan 
veteran dan penyaluran geran berjumlah RM895,000 kepada 

179 usahawan di seluruh negara.

Menyulam Harapan  
Baharu kepada Pesara

LEMBARAN HIDUP BAHARU 
SELEPAS PERSARAAN

Melalui kerjasama strategik bersama Jabatan Pembangunan Kemahiran, Program 
Pengiktirafan Pencapaian Terdahulu (PPT) yang dilaksanakan oleh PERHEBAT pada 
tahun 2024 telah memberi pengiktirafan kepada 1,379 anggota dan veteran ATM 
serta personel awam atas pengetahuan dan pengalaman mereka, sekali gus 
memperkasakan kebolehpasaran menerusi Pensijilan Kemahiran Malaysia hingga ke 
peringkat Diploma Lanjutan.

PPT/RPEL
PROGRAM

1,379
anggota dan 
veteran ATM 

menyertai Program 
Pengiktirafan 

Pencapaian 
Terdahulu (PPT)

Inisiatif VETERAN MyWIRA hasil kerjasama PERHEBAT dan TalentCorp membuka laluan 
kerjaya kedua kepada veteran ATM dengan padanan kerjaya dalam sektor swasta. 

Menerusi projek perintis bersama Micron Memory Malaysia, seramai 25 veteran 
telah berjaya ditempatkan sebagai Penyelia dan Juruteknik dengan purata gaji 

antara RM2,900 hingga RM4,200, menandakan permulaan positif dalam usaha 
memperkukuh kesinambungan kerjaya pasca perkhidmatan.

MyWIRA
VETERAN

25
veteran 
ditempatkan 
sebagai Penyelia 
dan Juruteknik hasil 
kerjasama PERHEBAT 
dan TalentCorp

Melalui Program Pemerkasaan 
Usahawan Veteran ATM (PUVET 

ATM), seramai 916 veteran 
telah dibimbing dalam bidang 
keusahawanan di tujuh negeri. 

Seramai 179 usahawan menerima 
geran berjumlah RM895,000 di 
bawah Sokongan Pengukuhan 

Keusahawanan Luar Bandar. 
Inisiatif rentas kementerian ini 

menyasarkan peningkatan taraf 
sosioekonomi veteran, khususnya 

kumpulan B40, selaras dengan 
agenda pemerkasaan kerjaya 

kedua pasca perkhidmatan.

PUVET ATM
PROGRAM

di bawah Sokongan 
Pengukuhan 
Keusahawanan Luar 
Bandar

DEMI WIRA KAMI    |    LEMBAGA TABUNG ANGKATAN TEN TERA   |

179

895,000

usahawan 
menerima geran 
berjumlah

RM

04.IMPAK LTAT 
KEPADA 
PEMBANGUNAN 
NEGARA DAN 
MODAL INSAN

•	 PERKEMBANGAN DANA LTAT

•	 LTAT SEBAGAI PEMACU EKONOMI NEGARA

•	 MEMPERKASA KESIAPSIAGAAN PERAJURIT

•	 MENJANA TENAGA MENYEMARAK PEMBANGUNAN 

SOSIOEKONOMI 

•	 KETERJAMINAN KESIHATAN NEGARA TERPELIHARA

LTAT sentiasa menjunjung amanah yang 
telah dipertanggungjawabkan oleh para 
pencarum bagi simpanan kewangan 
yang mampan selepas persaraan. 
Semenjak penubuhan LTAT pada tahun 
1972, dana LTAT berkembang dengan 
hasil tadbir urus korporat yang baik dan 
pelaksanaan pelan strategik jangka 
panjang. 

Walaupun berdepan dengan persekitaran 
ekonomi yang mencabar, LTAT kekal 
komited melaksanakan pelan strategik 
yang telah dirangka, seterusnya 
membolehkan dana LTAT mencecah lebih 
RM13 bilion pada tahun 2024.

DANA LTAT
PERKEMBANGAN

KELAS ASET

55.90%

11.80%9.40%

9.20%

7.9%

5.80%

Hartanah

Pendapatan 
Tetap

Ekuiti Awam

Ekuiti Swasta

Pasaran Wang 
dan Tunai

Strategik

Saiz dana
LTAT pada

31 Disember 2024 
telah melebihi

13RM

bilion

Nota: Peratusan adalah berdasarkan pegangan efektif LTAT, setakat 31 Disember 2024.

22.01%

100.0%

71.3% 24.4%

58.0% 42.0%

72.4%

7.8% 47.1%

100%

PERBADANAN

EKUITI AWAM

EKUITI PERSENDIRIAN

•	 Bukit Jalil Land
•	 Ampang Hilir Land
•	 Surian Tower

HARTANAH

60%

30%

15%
7%

120
Inisiatif GEAR-UP, 
LTAT berikrar untuk 
menyumbang

dalam tempoh 
lima tahun

RM

bilion

Tahun 2024 menjadi saksi kepada langkah proaktif LTAT dalam 
menjulang masa depan ekonomi negara. Dengan semangat 

patriotisme dan tanggungjawab strategik, LTAT tampil menyahut 
seruan nasional melalui penyertaan aktif dalam inisiatif GEAR-
uP yang diterajui oleh Kementerian Kewangan. Sebagai salah 
satu daripada enam GLIC utama negara, LTAT komited untuk 

menyumbang kepada pelaburan langsung domestik sebanyak 
RM120 bilion dalam tempoh lima tahun.

Pelaburan strategik ini memberi tumpuan kepada sektor-sektor 
berimpak tinggi termasuk pertanian moden, semikonduktor, 

tenaga boleh diperbaharui, pusat data digital serta penjagaan 
kesihatan dan biofarmaseutikal. Ia mencerminkan iltizam LTAT untuk 

menyumbang kepada pembangunan ekonomi negara secara 
inklusif, lestari dan berdaya saing.

PEMACU EKONOMI NEGARA
LTAT SEBAGAI

1.1
Kontrak 
penyelenggaraan 
bernilai

ke atas kapal selam 
Kelas Perdana 
Menteri milik TLDM

RM

bilion

Boustead Heavy Industries Corporation Berhad BHIC terus 
menyerlah sebagai tulang belakang industri pertahanan negara 

dan aset strategik bernilai tinggi dalam ekosistem LTAT. Pada 
tahun 2024, BHIC telah dianugerahkan kontrak penyelenggaraan 

kapal selam Kelas Perdana Menteri milik Tentera Laut Diraja 
Malaysia (TLDM) yang bernilai RM1.1 bilion. Selain itu, BHIC menerusi 
anak syarikatnya BHIC AeroServices telah dianugerahkan kontrak 

penyelenggaraan berkala helikopter Eurocopter EC725 Caracal milik 
Tentera Udara Diraja Malaysia (TUDM). Penganugerahan kontrak 

ini menandakan bahawa usaha pemerkasaan kesejahteraan aset 
pertahanan negara turut digalas dengan baik oleh LTAT selain 

menjaga wang pencarum anggota tentera. 

Penyelenggaraan
Kapal Selam dan Helikopter

MEMPERKASA KESIAPSIAGAAN PERAJURIT

Kerjasama Kementerian Kemajuan 
Desa Wilayah (KKDW) – BHPetrol

MENJANA TENAGA MENYEMARAK 
PEMBANGUNAN SOSIOEKONOMI

BHPetrol sebagai salah satu entiti strategik di bawah Boustead Holdings Berhad yang 
dimiliki LTAT, terus memainkan peranan penting dalam memacu pembangunan inklusif 
dan memperluas capaian tenaga rakyat Malaysia. Tahun 2024 menyaksikan langkah 
berani apabila BHPetrol mengumumkan pelaburan bernilai RM45 juta untuk membina 10 
buah stesen minyak baharu di kawasan luar bandar yang meliputi negeri Pahang, Johor, 
Kedah, Pulau Pinang dan Kelantan.

Pelaburan ini dilaksanakan menerusi kerjasama strategik bersama lapan agensi di 
bawah Kementerian Kemajuan Desa dan Wilayah sebagai satu usaha menyeluruh untuk 
merapatkan jurang perkhidmatan antara bandar dan desa. Stesen-stesen baharu ini 
bukan sahaja menyediakan akses kepada bahan api bersubsidi seperti RON95 dan diesel 
kepada penduduk luar bandar, malah turut menawarkan peluang keusahawanan melalui 
pembukaan BHPetromart yang dikendalikan oleh usahawan tempatan.

Langkah ini mencerminkan komitmen LTAT untuk terus menyalurkan nilai bukan hanya 
kepada pencarum tetapi kepada seluruh ekosistem sosioekonomi negara. Dengan 
mengangkat potensi luar bandar sebagai pemangkin pertumbuhan, BHPetrol menyahut 
cabaran nasional untuk memperkukuh pembangunan wilayah yang seimbang dan 
mampan.

300
Pelaburan 
strategik bernilai

untuk menghasilkan 
13 jenis Vaksin & Insulin 
bagi menampung 
keperluan rakyat 
Malaysia

RM

Juta

Pharmaniaga - Pelancaran Kilang 
Vaksin & Insulin Tempatan 

Pertama dalam Negara

KETERJAMINAN KESIHATAN 
NEGARA TERPELIHARA

Pharmaniaga Berhad merupakan firma kesihatan dimiliki majoriti 
oleh LTAT yang memegang 55% pemilikan melalui Boustead 

Holdings, terus mengukir pencapaian bersejarah pada 19 
September 2024 apabila melancarkan kemudahan pengilangan 
insulin dan vaksin pertama di Malaysia yang terletak di kompleks 
Pharmaniaga LifeScience Puchong. Menerusi pelaburan strategik  

bernilai RM300 juta, kemudahan ini berupaya menghasilkan 
sehingga tiga belas jenis vaksin dan insulin bagi menampung 

keperluan rakyat Malaysia, sejajar dengan matlamat untuk 
memperkukuh kebergantungan kepada pengeluaran perubatan 
dalam negara serta menjamin keselamatan kesihatan nasional.

Dana LTAT telah berkembang dengan konsisten pada setiap tahun hasil 
pelaksanaan amalan urus tadbir korporat yang unggul dan pengurusan dana 
yang berkesan. Semua pelaburan LTAT adalah dalam negara, dengan memberi 
fokus dalam sektor-sektor utama seperti kewangan, farmaseutikal, perladangan, 
hartanah, dan industri pertahanan. Selain itu, LTAT turut melaksanakan 
pemantauan rapi dan merangka pelan pemulihan yang bersesuaian untuk 
memastikan prestasi syarikat pelaburannya terus meningkat. Melalui strategi 
pelaburan ini, LTAT tidak hanya menyokong pertumbuhan ekonomi negara, tetapi 
juga berperanan dalam membina syarikat tempatan yang berdaya saing.

Kesimpulan

Penghargaan

LTAT merakamkan setinggi-tinggi penghargaan kepada Angkatan Tentera Malaysia (ATM) di 
atas sokongan yang telah diberikan. Kepercayaan dan dorongan anggota ATM telah menjadi 
elemen penting dalam memacu kejayaan dan kecemerlangan LTAT sebagai sebuah institusi 

yang dipercayai.

Kami wujud demi anda! Kami komited untuk melaksanakan mandat kami dengan memberikan 
pulangan dividen yang mampan demi keselesaan persaraan pencarum, di samping 

memastikan dana persaraan anggota ATM kekal selamat dan berkembang. Sekali lagi, terima 
kasih atas sokongan dan kepercayaan anda terhadap kami.

Demi Wira Kami

LEMBAGA TABUNG ANGKATAN TENTERA
CHULAN TOWER,

NO. 3, JALAN CONLAY, 50450 KUALA LUMPUR.

w w w . l t a t . g o v . m y

Laporan Pencarum 2024


